
Qëllimi i këtij raporti është që të paraqesë aktivitetet kryesore të
Agjencisë për Investime dhe Përkrahjen e Ndërmarrjeve në Kosovë
(KIESA) gjatë vitit 2024, në lidhje me promovimin e  investimeve,
eksportit dhe turizmit, zhvillimit të ndërmarrjeve të vogla dhe të
mesme (NVM-ve), si dhe zhvillimit të parqeve industriale.



Janë takuar 86 investitorë potencialë të cilët janë njoftuar për kushtet dhe
mundësitë e përgjithshme për investime në Republikën e Kosovës. 

Janë kontaktuar 370 biznese të huaja të regjistruara pranë Agjencisë për
Regjistrimin e Bizneseve të Kosovës (ARBK), të cilat janë informuar rreth
shërbimeve përkrahëse që ofrohen nga KIESA, për bizneset vendore dhe
investitorët e huaj. Këto kompani u përkasin sektorëve të ndryshëm, por
në masën më të madhe sektorëve prodhues.

Janë trajtuar mbi 85 kërkesa nga investitorët potencialë dhe organizatat e
ndryshme të cilat kanë kërkuar informata mbi potencialet për investime në
Kosovë.

Investimet e Huaja Direkte (IHD) në Republikën e Kosovës kanë
shënuar një rritje të vazhdueshme gjatë viteve të fundit, duke
reflektuar një besim në rritje të investitorëve të huaj në potencialin
ekonomik të vendit. Sipas të dhënave të Bankës Qendrore të Kosovës
(BQK), në periudhën janar-tetor 2024, vlera totale e IHD-ve arriti në
rreth 732.5  milionë euro. Tetë shtetet kryesore që kontribuan në IHD-
të në Kosovë në vitin 2024 janë: Zvicra, Gjermania, Shqipëria, Turqia,
SHBA, Austria, Mbretëria e Bashkuar dhe Holanda.

Janë realizuar Forume Ekonomike me vendet si Kroacia, Sllovenia, Greqia,
si dhe janë organizuar takime B2B mes bizneseve kosovare dhe bizneseve
nga shtetet e lartëcekura. Po ashtu, është organizuar një webinar me
bizneset nga Kosova dhe Malta. 

Në bashkëpunim me Ambasadat e Republikës së Kosovës janë organizuar
sesionet informuese me bizneset e diasporës, me fokus informimin e tyre
për klimën investuese në Kosovë dhe nxitjen e tyre për të investuar në
Kosovë. Sesionet informuese janë organizuar në Suedi, Gjermani dhe
Angli.

Është organizuar në Prishtinë Protokolli i parë për Bashkëpunim
Ekonomik ndërmjet Ministrisë së Industrisë, Ndërmarrësisë dhe Tregtisë
(MINT) së Republikës së Kosovës dhe Ministrisë së Industrisë dhe
Tregtisë së Republikës së Hungarisë. Njëherësh janë realizuar takime
B2B mes bizneseve kosovare dhe atyre hungareze. 

Janë pritur në takim biznese nga Izraeli si dhe janë organizuar takime
B2B ndërmjet kompanive nga Kosova dhe Izraeli në sektorët: metal-
elektronikë, pije alkoolike dhe energji e ripërtëritshme.

Është finalizuar marrëveshja ndërmjet KIESA-s dhe Vienna Business
Agency (VBA). Memorandumi synon shkëmbimin e ekspertizës,
trajnimeve dhe organizimin e aktiviteteve të përbashkëta, që nxisin
zhvillimin e qëndrueshëm dhe rritjen e njohurive profesionale. 

Është organizuar në Austri misioni “Investor Lead Generation
Campaigne” në bashkëpunim me Bankën Botërore dhe RCC, në të cilin
janë takuar 5 investitorë potencialë nga Austria.

2. INVESTIMET STRATEGJIKE

Janë organizuar 3 takime të Komisionit Ndërministror për Investime
Strategjike si dhe janë trajtuar të gjitha lëndët e subjekteve aplikuese.
Nga 44 subjekte aplikuese, një investitor është shpallur me vendim të
Qeverisë si Investitor strategjik (Cicavica Wind Farm 1) dhe subjekti tjetër
Kosmonte Foods, është duke realizuar projektin e investimit strategjik.

3.
PROMOVIMI I EKSPORTIT DHE
TURIZMIT

Janë përkrahur 172 ndërmarrje në vlerë prej 1.3 milion euro që të marrin
pjesë në 17 panaire ndërkombëtare të mbajtura në Angli, Gjermani,
Francë, Holandë, Amerikë, Dubai, Turqi, Zvicër, Suedi, Greqi, Portugali dhe
Finlandë. Në këto panaire janë promovuar rreth 1000 produkte, shërbime
dhe pako turistike kosovare, me fokus në industrinë bujqësore, ushqimore
përpunuese, të ushqimit dhe pijeve, lëngjeve të frutave dhe pijeve
energjike, bimëve mjekuese aromatike dhe frutave të imta të kultivuara
dhe të malit, pijeve alkoolike, produkteve organike, pemëve dhe perimeve
të freskëta, të ngrira dhe të thata, produkteve konditorike, teknologjisë
informative dhe komunikimit, turizmit si dhe sektorit të drurit. 

Sipas të dhënave të Bankës Qendrore të Kosovës (BQK), në periudhën
janar – shtator të vitit 2023, vlera e eksportit të shërbimeve ishte 2.34
miliardë euro, ndërsa në të njëjtën periudhë të vitit 2024, kjo vlerë u
rrit në 2.73 miliardë euro. Po ashtu, eksportet e mallrave gjatë
periudhës janar – shtator 2023 arritën në 645 milionë euro, ndërsa në
të njëjtën periudhë të vitit 2024, kjo vlerë u rrit në 700 milionë euro.

Në sektorin e Teknologjisë së Informacionit dhe Komunikimit (TIK),
eksporti në periudhën janar – shtator të vitit 2023 ishte 210 milionë
euro, ndërsa në periudhën e njëjtë të vitit 2024, kjo vlerë u rrit në 245
milionë euro. Ndërsa, eksporti i shërbimeve profesionale në
periudhën janar – shtator të vitit 2023 ishte 159 milionë euro, në të
njëjtën periudhë të vitit 2024 arriti vlerën në 192 milionë euro.



ZHVILLIMI I ZONAVE EKONOMIKE

Pas miratimit dhe publikimit në Gazetën Zyrtare të Ligjit për Parqet
Industriale dhe Teknologjike, janë nxjerrë katër akte nënligjore:

Udhëzimi Administrativ Nr. 07/ 2024 për Përcaktimin e Mënyrës së
Administrimit dhe Menaxhimit të Parqeve Industriale dhe
Teknologjike.

Udhëzimi Administrativ Nr. 08/2024 për Përcaktimin e Mënyrës së
Përzgjedhjes së Shfrytëzuesve dhe Formës, Përmbajtjes së Kontratës
të Shfrytëzimit për Parqet Industriale dhe Teknologjike.

Udhëzimi Administrativ Nr. 05/2024 për Përmbajtjen e Studimit të
Fizibilitetit për Parqet Industriale dhe Teknologjike.

Udhëzimi Administrativ Nr. 04/ 2024 për Përcaktimin e Formës dhe
Përmbajtjen e Regjistrit, për Parqet Industriale, Teknologjike dhe
Inkubatorët e Biznesit.

Është themeluar Parku i Përgjithshëm Industrial në Drenas 2, me një
sipërfaqe 36.5 hektarë, krijimi i të cilit është iniciuar nga KIESA.
Njëherësh është përgatitur projekti dhe është kontraktuar Operatori
Ekonomik (OE) për ndërtimin e këtij parku në një vlerë prej 7.7 milionë
euro. Kanë filluar punimet të cilat janë duke u zhvilluar. Kontrata për
finalizim është 360 ditë.

Kanë vazhduar punimet drejt finalizimit të Fazës 4 të ndërtimit të
infrastrukturës fizike në Parkun Industrial në Qylagë të Lipjanit në vlerë
prej 600,000 euro dhe si të tilla kanë përfunduar. Aktualisht jemi në
fazën e pranimit teknik. Për vitet 2024 - 2026 kemi nënshkruar
marrëveshje me Komunën e Lipjanit dhe kemi ndarë mjete në vlerë prej
2 milionë euro, e cila tanimë është në procedurë të kontraktimit të OE-së
për ndërtimin e infrastrukturës fizike të këtij parku me një sipërfaqe prej  
56 hektarë.

https://gzk.rks-gov.net/ActDetail.aspx?ActID=95755

Në Parkun Industrial në Opterushë të Rahovecit kanë filluar investimet e
para në vitin 2023 të mbështetura nga KIESA në vlerë prej 1.5 milion euro,
të cilat tanimë janë në përfundim e sipër. Njëherësh janë ndarë mjete
shtesë në vlerë prej 1 milion euro për vitin 2024 - 2025 me qëllim të
finalizimit të infrastrukturës fizike të këtij parku me një sipërfaqe prej 35
hektarësh. Projekti është inicuar nga KIESA në gjashtëmujorin e parë të
vitit 2024, mirëpo ka pasur vonesa nga zingjiri i procesit të prokurimit dhe
si rezultat ende nuk është shpallur fituesi përfundimtar për vazhdim dhe
kompletim të ndërtimit të infrastrukturës.

Për Parkun Industrial në Frashër të Mitrovicës kemi nënshkruar
marrëveshje bashkëpunimi me Komunën e Mitrovicës dhe kemi ndarë
mjete në vlerë prej 1.1 milion euro për vitin 2024 - 2025 dhe jemi në
finalizim të kontraktimit të OE-së për të filluar ndërtimin e infrastrukturës
së këtij parku, me një sipërfaqe prej 48 hektarësh. Projekti është inicuar
nga KIESA në gjashtëmujorin e parë të vitit 2024, mirëpo ka pasur vonesa
nga zingjiri i procesit të prokurimit dhe si rezultat ende nuk është shpallur
fituesi përfundimtar për fillimin e ndërtimit të infrastrukturës.

Është themeluar Parku i Përgjithshëm në Livadicë të Podujevës, duke u
bazuar në dokumentacionin e sjellur nga Komuna e Podujevës. Njëherësh
kemi nënshkruar marrëveshje me Komunën e Podujevës, ku kemi ndarë
mjete në vlerë prej 3.5 milionë euro për vitin 2024 - 2026 për ndërtimin e
infrastrukturës fizike të këtij parku, me një sipërfaqe prej 29 hektarësh
dhe jemi në finalizim të kontraktimit të OE-së për të filluar ndërtimin e
infrastrukturës së këtij parku. Projekti është inicuar nga KIESA në
gjashtëmujorin e parë të vitit 2024, mirëpo ka pasur vonesa nga zingjiri i
procesit të prokurimit dhe si rezultat ende nuk është shpallur fituesi
përfundimtar për fillimin e ndërtimit të infrastrukturës.



Është themeluar Inkubatori i Biznesit në Pejë mbi bazën e dokumentacionit
të sjellur nga Komuna e Pejës. Njëherësh kemi pranuar kërkesë nga
Komuna e Pejës për financim të ndërtimit të projektit, të cilën tanimë e
kemi në shqyrtim për të filluar gjatë vitit 2025.

Është nënshkruar kontrata me OE-në për të investuar në Parkun
teknologjik në Shtime, në vlerë prej 150 mijë euro dhe janë duke u zhvilluar
punimet.

Studimi i Zonave Ekonomike në Kosovë është finalizuar dhe publikuar në
ueb faqen zyrtare të KIESA-s. Për realizimin e këtij studimi, është
kontraktuar OE me vlerë prej 21.890,00 €.

Ndërtimi i Reklamës në Parkun e Biznesit në Drenas ka përfunduar dhe
është lëshuar në funksion. Për ndërtimin e reklamës është kontraktuar OE
në vlerë prej 39,461.90 euro. 

Është krijuar Softueri për qiranë e bizneseve në Parkun e Biznesit në
Drenas. Kemi kontraktuar OE-në për instalimin e softuerit në fjalë dhe si i
tillë është në fazën përfundimtare. Planifikohet të lëshohet në funksion në
fillim të vitit 2025. 

5. ZHVILLIMI I NVM-VE

Gjatë vitit 2024, përmes skemave të granteve, KIESA ka mbështetur
drejtpërdrejt 308 biznese në vlerë prej 7.3 milionë euro, të ndara sipas
skemave të mëposhtme:

Me qëllim të zvogëlimit të bilancit tregtar dhe përmirësimit të
kapaciteteve prodhuese të Ndërmarrjeve Mikro, të Vogla dhe të Mesme
(NMVM), rritjen e investimeve, rritjen eksportit, konkurrueshmërisë dhe
hapjen e vendeve të reja të punës, janë mbështetur 167 biznese mikro,
të vogla dhe të mesme për blerje të makinerive prodhuese/
përpunuese, më një buxhet prej rreth 4.5 milionë euro. Kompanitë
përfituese janë në kuadër të 7 sektorëve të Politikës Industriale.

Sa i përket subvencionimit të NMVM-ve për certifikim të produkteve me
marken CE, me qëllim të eksportit, janë mbështetur 23 kompani
përfituese, me një buxhet prej 500 mijë euro. Kompanitë përfituese janë
në kuadër të 7 sektorëve të Politikës Industriale.

Skema për inovacion e cila ka për qëllim financimin e NMVM-ve dhe
bizneseve Start-up, projektet e të cilave synojnë të zhvillojnë ide inovative
për produkte, shërbime dhe procese të reja, ose të përmirësuara (apo
kombinimi i tyre), përfshirë përmirësimin e metodave të prodhimit. Në
këtë skemë kanë përfituar 34 biznese (NMVM) dhe 15 biznese Start-up.
Skema ka pasur një buxhet të planifikuar prej 1.9 milion euro dhe është
bashkëfinacuar nga KIESA dhe projekti LuxDev.

Është nënshkruar marrëveshja me ECIKS për projektin: “Iniciativa për
Fuqizim Digjital”, ku financues janë MINT/KIESA dhe ADA Austriake. Është
zhvilluar projekti Iniciativa për Fuqizim Digjital ku gjatë vitit 2024 kanë
përfituar 62 biznese, me një buxhet prej 350 mijë euro.

Skema për artizane është finalizuar ku kanë përfituar 7 biznese në vlerë
prej 50,000 euro.

Është organizuar panairi “Gratë në biznes” në Prishtinë, ku kanë marrë pjesë
mbi 40 biznese dhe OJQ. Qëllimi ishte përkrahja dhe fuqizimi i gruas në
biznes.

Pas ratifikimit të Marrëveshjes për Programin e Tregut të Përbashkët të BE-
së, KIESA ka proceduar dhe ekzekutuar pagesën e anëtarësimit të Kosovës në
vlerë prej 207 mijë euro dhe janë organizuar takime për promovimin e
thirrjeve të parapara nga ky program. 

Në kuadër të Pakos së Ringjalljes Ekonomike - Masa 2.1, Subvencionimi i
Kredive Investuese, janë analizuar vendimet e bizneseve përfituese brenda
MINT dhe është njoftuar MFPT. Janë kontaktuar dhe përmirësuar vendimet
për bizneset përfituese sipas nevojës dhe janë përgatitur raporte për Masën
2.1. 

Në cilësinë e koordinatorit të Kosovës, kemi mbledhur të dhëna dhe kemi
përgatitur Raportin e konkurrueshmërisë së Evropës Juglindore, ku në Paris,
u mbajt Konferenca e Nivelit të Lartë e OECD-së për Evropën Juglindore:
Nxitja e Konkurrencës, Arritja e Konvergjencës. Në këtë konferencë me
pjesëmarrje të nivelit të lartë të OECD-së, të vendeve të Evropës Juglindore
dhe vendeve anëtare të Bashkim Evropian, u lansua Raporti i të gjeturave të
matjes së konkurrueshmërisë për gjashtë shtetet e Ballkanit Perëndimor
"Competitiveness Outlook 2024". Në këtë raport Kosova tregon
përmirësime të dukshme në krahasim me pozitën e saj dhe në krahasim me
vendet e rajonit. Nga 15 dimensione, Kosova ka përmirësuar 12 prej tyre, ku
8 prej tyre mbi mesataren e vendeve të Ballkanit Perëndimor dhe në 2 prej
tyre- lider në rajon.

Kanë përfunduar me sukses negociatat për Marrëveshjen e Tregtisë së Lirë
(MTL) për mallra dhe shërbime, në mes Republikës së Kosovës dhe Shteteve
të EFTA-së (Zvicra, Norvegjia, Islanda dhe Lihtenshtajni). Krahas negociatave
për mallra, Kosova është i vetmi vend në rajon që ka negociuar edhe
shërbimet.

6. AKTIVITETE TJERA

Pjesëmarrja në konferencën virtuale me temën “After the Storm:
Navigating Food and Energy Security in the Western Balkans”. Janë
diskutuar temat të cilat ndihmojnë në zhvillimin e Ballkanit Perëndimor si
dhe në shfrytëzimin e potencialeve të vendeve të Ballkanit.

Kemi marrë pjesë në takimin e Joint Working Group on Investment (JWGI),
ku është diskutuar mbi planet e zbatimit të pikave të CRM1, si dhe për
çështjet që kanë të bëjnë me promovimin e investimeve në Ballkanin
Perëndimor.



Pjesëmarrja në takimin e Autoritetit Qeveritar për Migrim (AQM), në
Ministrinë e Punëve të Brendshme (MPB). Tema: Përgatitjet rreth Profilit
vjetor të Migrimit 2023, Planit të Veprimit të Strategjisë për Migrim         
2024 - 2025, si dhe çështje tjera të funksionimit të grupeve tematike të
AQM-së.

KIESA gjatë vitit 2024 ka nxjerrë 358 vendime për realizimin e aktiviteteve.

Janë përgatitur dhe proceduar të gjitha kërkesat për zotim të mjeteve nga
kategoria Mallra dhe Shërbime, Dreka Zyrtare, Subvencione dhe Transfere
dhe Investime Kapitale.

Janë shpërndarë materiale promovuese sipas kërkesave për Ministria e
Punëve të Jashtme dhe Diasporës (MPJD), institucionet e tjera, si dhe gjatë
aktiviteteve të ndryshme të KIESA-s.

Janë pranuar 10 kërkesa për qasje në dokumente publike dhe secilës palë i
është plotësuar kërkesa në harmoni me ligjin.

Të gjitha aktivitetet e KIESA-s, si: njoftime, shpallje, ngjarje, komunikata,
lajme, publikime, video, fletushka, janë prezantuar në ueb faqe dhe media
sociale të agjencisë me qëllim të informimit të palëve të interesit dhe
publikut:

Janë publikuar rreth 90 shpallje, njoftime dhe shprehje interesi.
Janë publikuar mbi 50 lajme, komunikata rreth aktiviteteve që ka
realizuar KIESA dhe MINT.
Janë publikuar në ueb faqe të KIESA-s raporte, publikime, fletushka.
Janë publikuar rreth 90 postime në Facebook.
Mbi 40 postime dhe storie në Instagram.
Rreth 40 postime në Linkedin.

Është organizuar Konferenca Vjetore me biznese me një pjesëmarrje rreth
400 biznese, në të cilën u prezantua  progresi në aspektin e mbështetjes së
bizneseve gjatë vitit 2024, si dhe planet për vitin 2025.

Më poshtë është e paraqitur në formë grafike (Grafiku1) ueb faqja e KIESA-s e
monitoruar nga Google Analytics për periudhën 01 Janar 2024 – 26 Dhjetor 2024
rreth numrit të vizitorëve në ueb faqe si dhe rreth sesioneve që janë vizituar.
Vlen të theksohet se është rritur shikueshmëria prej 13 mijë vizitorë krahasuar
me vitin 2023 dhe në total për këtë vit janë shënuar 33 mijë vizitorë.

SHIKUESHMËRIA E UEB FAQES SË KIESA-S 

SHTOJCË:



Rr. "Arbënor e Astrit Dehari" nr. 21
10000 Prishtinë,
Republika e Kosovës

info.kiesa@rks-gov.net

AGJENCIA PËR INVESTIME DHE PËRKRAHJEN
E NDËRMARRJEVE NË KOSOVË (KIESA) 

+38320036542

+38320036585

https://kiesa.rks-gov.net/

https://kiesa.rks-gov.net/

